
 
 
 
 
 
 
 
 
 
 
 

“Qaz təchizatı haqqında” Azərbaycan Respublikasının Qanununda 
dəyişiklik edilməsi barədə 

 
 

Azərbaycan Respublikasının Milli Məclisi Azərbaycan Respublikası 
Konstitusiyasının 94-cü maddəsinin I hissəsinin 11-ci bəndini rəhbər tutaraq qərara 
alır: 
 

Maddə 1. “Qaz təchizatı haqqında” Azərbaycan Respublikasının Qanununda 
(Azərbaycan Respublikasının Qanunvericilik Toplusu, 1998, № 9, maddə 563; 2004, 
№ 7, maddə 505; 2007, № 5, maddə 442; 2009, № 10, maddə 768; 2010, № 5, maddə 
374; 2011, № 4, maddə 262, № 12, maddə 1091; 2015, № 11, maddə 1251; 2016, № 
12, maddə 1991; 2017, № 6, maddə 1018; 2018, № 3, maddə 380, № 4, maddə 634; 
2019, № 11, maddə 1689; 2021, № 5, maddə 429, № 7, maddə 701) aşağıdakı 
dəyişikliklər edilsin: 

 
1.1. 1-ci maddənin birinci hissəsi üzrə: 
1.1.1. onuncu abzasda “hüquqi şəxs” sözləri “müvafiq icra hakimiyyəti orqanının 

müəyyən etdiyi orqan (qurum)” sözləri ilə əvəz edilsin; 
1.1.2. on ikinci abzasdan “istilik enerjisinin alınması və məişət ehtiyacları üçün” 

sözləri çıxarılsın; 
1.1.3. on üçüncü abzasdan “, əhalinin” və “qazın yanacaq kimi istehlakı 

prosesində” sözləri çıxarılsın;  
1.1.4. on dördüncü abzasda “, istilik enerjisinin alınması və məişət ehtiyacları 

üçün qazın yanacaq və müxtəlif növ məhsulların istehsalı ilə əlaqədar xammal kimi 
istehlakı prosesində” sözləri “və ya qeyri-məişət ehtiyacları üçün” sözləri ilə əvəz 
edilsin;  

1.1.5. iyirminci abzasın sonunda nöqtə işarəsi nöqtəli vergül işarəsi ilə əvəz 
olunsun və maddəyə aşağıdakı məzmunda iyirmi birinci – iyirmi beşinci abzaslar əlavə 
edilsin: 

“müayinə – istehlakçının qaz qurğularının və qaz xətlərinin, tüstü bacalarının, 
habelə havalandırma və havadəyişmə xətlərinin işçi vəziyyətdə olmasının və texniki 
təhlükəsizlik tələblərinə riayət olunması vəziyyətinin müəyyən edilməsi, o cümlədən 
nöqsan və (və ya) pozuntuların aşkar edilməsi məqsədilə həyata keçirilən fəaliyyət; 

texniki xidmət – istehlakçının qaz qurğularının və balans mənsubiyyəti 
sərhədində yerləşən qaz xətlərinin (bundan sonra – qaz qurğularının və qaz xətlərinin), 
tüstü bacalarının, habelə havalandırma və havadəyişmə xətlərinin təhlükəsiz və etibarlı 
istismarının təmin olunması məqsədilə müayinə aktı üzrə aşkar  edilmiş nöqsan və (və 
ya) pozuntuların aradan qaldırılması məqsədilə həyata keçirilən təmir və digər əlaqədar 
xidmət işləri; 

tüstü bacası – yanma məhsullarının (tüstü qazlarının) qaz qurğularından 
sorularaq atmosferə atılmasını təmin edən boru; 

məişət abonenti – yaşayış evlərində və  mənzillərdə, o cümlədən Azərbaycan 
Respublikası Mənzil Məcəlləsinin 91-ci maddəsində nəzərdə tutulan xüsusi təyinatlı 
yaşayış sahələrində məişət ehtiyacları üçün qazdan istifadə edən fiziki şəxs; 

ixtisaslaşmış podratçı – işçiləri bu Qanunla müəyyən edilmiş qaydada ixtisas 
attestatı alan, texniki xidməti həyata keçirən hüquqi şəxs və ya hüquqi şəxs 
yaratmadan sahibkarlıq fəaliyyəti ilə məşğul olan fiziki şəxs.”; 

 
1.2. 3-cü maddə üzrə: 
1.2.1. 1-ci və 2-ci hissələrə “müvafiq” sözündən sonra “icrа hаkimiyyəti оrqаnının 

müəyyən etdiyi orqanın (qurumun) müəyyən etdiyi” sözləri əlavə edilsin; 
1.2.2. 4-cü hissə aşağıdakı redaksiyada verilsin: 
“4. Müayinə bu Qanunun 6-2-ci maddəsinə uyğun olaraq qaz paylayıcısı 

tərəfindən həyata keçirilir. 
Müayinə zamanı aşkar edilmiş nöqsan və (və ya) pozuntuların aradan 

qaldırılması məqsədilə bu Qanunun 6-3-cü maddəsinə uyğun olaraq texniki xidmət 
həyata keçirilir.”; 

1.2.3. 5-ci hissədə “sənaye qaz qurğularına” sözləri “qaz qurğularının müayinəsi 
və ona nəzarət” sözləri ilə, “texniki bахış” sözləri “həyata” sözü ilə əvəz edilsin; 

1.2.4. 5-2-ci hissədə “sayğacdan kənar paylayıcı şəbəkəyə qanunsuz qoşulma 
(qaz paylayıcısının razılığı olmadan paylayıcı şəbəkəyə qoşulma)” sözləri “qaz 
paylayıcısının razılığı olmadan qaz paylayıcı şəbəkəyə sayğacdan kənar qoşulma 
(bundan sonra – qanunsuz qoşulma)” sözləri ilə əvəz edilsin; 

 
1.3. aşağıdakı məzmunda 6-1 – 6-5-ci maddələr əlavə edilsin: 

 
“Maddə 6-1. Müayinə və texniki xidmət məlumatları reyestri 
 
1. Qaz paylayıcısı tərəfindən müayinə və texniki xidmət məlumatları üzrə reyestr 

(bundan sonra – Reyestr) yaradılır. Reyestrə daxil edilmiş məlumatlar müvаfiq icrа 
hаkimiyyəti оrqаnının müəyyən etdiyi orqan (qurum) və istehlakçılar üçün açıq 
olmalıdır. Reyestrin aparılması və ondan istifadə qaydası müvafiq icra hakimiyyəti 
orqanının müəyyən etdiyi orqan (qurum) tərəfindən müəyyən edilir.  

2. Qaz paylayıcısı müayinə və texniki xidmətlə bağlı məlumatları müayinənin və 
ya texniki xidmətin keçirildiyi vaxtdan 5 (beş) iş günündən gec olmayaraq Reyestrə 
daxil etməlidir.  

Maddə 6-2. Müayinə 

1. Qaz paylayıcısının işçiləri istehlakçıya 5 (beş) iş günü əvvəl sifarişli poçt 

göndərişi və ya istehlakçının əvvəlcədən razılığı ilə elektron poçt və ya digər elektron 
kommunikasiya vasitələri ilə bildiriş təqdim etməklə (göndərməklə), bu Qanunun 6-2-ci 
maddəsinin 3-cü hissəsində nəzərdə tutulan hallar istisna olmaqla, ildə bir dəfə (hər il  
noyabrın 1-dək) müayinə keçirilməsini təmin etməli, nəticəsi barədə müvafiq icra 
hakimiyyəti оrqаnının müəyyən etdiyi orqanın (qurumun) təsdiq etdiyi formada 2 (iki) 
nüsxədə müayinə aktını istehlakçının (və ya onun səlahiyyətli nümayəndəsinin yaxud 
yetkinlik yaşına çatmış ailə üzvlərindən birinin) iştirakı ilə tərtib etməli və aktın bir 
nüsxəsini istehlakçıya (və ya onun səlahiyyətli nümayəndəsinə yaxud eyni ünvanda 
yaşayan yetkinlik yaşına çatmış ailə üzvlərindən birinə) təqdim etməlidir. 

Müayinə zamanı nöqsan və (və ya) pozuntular aşkar edildikdə müayinə aktında 
texniki xidmətin qaz paylayıcısı, ixtisaslaşmış podratçı və ya məişət abonenti olmayan 
istehlakçının müvafiq ixtisaslı işçi heyəti tərəfindən bir aydan çox olmayan müddətdə 
həyata keçirilməsi barədə istehlakçının seçimi qeyd edilməlidir.  

Müayinə zamanı sayğaca müdaxilə, habelə  qanunsuz qoşulma  halları aşkar 
edildikdə bu Qanunun 13-cü maddəsinin 8-1-ci hissəsində nəzərdə tutulmuş tədbirlər 
görülür.  

Qaz paylayıcısı tərəfindən müayinənin keçirilməsi qaydası müvafiq icra 
hakimiyyəti orqanının müəyyən etdiyi orqan (qurum) tərəfindən müəyyən edilir. 

2. Qaz paylayıcısı tərəfindən müayinə ödənişsiz həyata keçirilir. 
3. İstehlakçı tərəfindən qaz qurğuları, qaz xətləri və tüstü bacalarında, habelə 

havalandırma və havadəyişmə xətlərində nöqsan və (və ya) pozuntular aşkar edildikdə 
istehlakçının müraciəti əsasında təkrar müayinə qaz paylayıcısı tərəfindən 3 (üç) iş 
günündən gec olmayaraq aparılmalıdır. İstehlakçı təkrar müayinə üçün il ərzində 1 (bir) 
dəfədən çox müraciət edərsə növbəti müayinə ödənişli keçirilir. Ödənişin məbləği qaz 
paylayıcısı ilə istehlakçı arasında bağlanmış müqavilə ilə müəyyən edilir. Müayinə 
nəticəsində texniki xidmətin göstərilməsi zərurəti yarandıqda, bu Qanunun 6-3-cü 
maddəsi ilə müəyyən edilmiş tədbirlər görülməlidir.  

4. Tüstü bacalarının istismarında təhlükəsizlik texnikası qaydası müvafiq icra 
hakimiyyəti orqanının müəyyən etdiyi orqan (qurum) tərəfindən müəyyən edilir.  
 

Maddə 6-3. Texniki xidmət 
  
1. Qazpaylayıcı şəbəkəyə texniki xidmət qaz paylayıcısı tərəfindən həyata 

keçirilir.  
2. Müayinə aktında istehlakçının qaz qurğularına və qaz xətlərinə texniki 

xidmətin qaz paylayıcısı tərəfindən həyata keçirilməsi nəzərdə tutulduqda, o, bu 
Qanunun 6-2-ci maddəsinin 1-ci hissəsinə əsasən müayinə aktını tərtib etdikdən sonra 
2 (iki) iş günü müddətində istehlakçıya (və ya onun səlahiyyətli nümayəndəsinə yaxud 
yetkinlik yaşına çatmış ailə üzvlərindən birinə) texniki xidmətin göstərilməsi ilə bağlı 
müqaviləni sifarişli poçt göndərişi və ya istehlakçının razılığı ilə elektron poçt və ya 
digər elektron kommunikasiya vasitələri ilə təqdim etməlidir (göndərməlidir). İstehlakçı 
(və ya onun səlahiyyətli nümayəndəsi yaxud yetkinlik yaşına çatmış ailə üzvlərindən 

birinin) müqavilə şərtləri ilə razı olduqda 3 (üç) iş günü müddətində müqaviləni 
imzalayaraq qaz paylayıcısına onun təqdim edildiyi (göndərildiyi) üsulla təqdim edir, 
razılaşmadıqda isə həmin müddətdə seçdiyi ixtisaslaşmış podratçı və ya məişət 
abonenti olmayan istehlakçının müvafiq ixtisaslı işçi heyəti barədə məlumatı bu 
Qanunun 6-3-cü maddəsinin 3-cü hissəsində nəzərdə tutulan qaydada qaz 
paylayıcısına təqdim etməlidir. Tüstü bacalarına, habelə havalandırma və 
havadəyişmə xətlərinə texniki xidmət bu Qanunun 6-3-cü maddəsinin 7-ci hissəsinə 
uyğun olaraq yaşayış evlərinə münasibətdə istehlakçının seçdiyi ixtisaslaşmış 
podratçı, digər tikinti obyektlərinə münasibətdə isə bu Qanunun 6-3-cü maddəsinin 6-
cı hissəsinə uyğun olaraq ixtisaslaşmış podratçı və ya məişət abonenti olmayan 
istehlakçının müvafiq ixtisasli işçi heyəti tərəfindən həyata keçirilir. 

3. Müayinə aktında texniki xidmətin ixtisaslaşmış podratçı və ya məişət abonenti 
olmayan istehlakçının müvafiq ixtisaslı işçi heyəti tərəfindən həyata keçirilməsi nəzərdə 
tutulduqda, istehlakçı (və ya onun səlahiyyətli nümayəndəsi yaxud yetkinlik yaşına 
çatmış ailə üzvlərindən biri) müayinə aktının tərtib edilməsindən sonra 3 (üç) iş günü 
müddətində ixtisaslaşmış podratçı ilə bağladığı müqavilənin bir nüsxəsini və ya xidmət 
işlərinin müvafiq ixtisaslı işçi heyəti tərəfindən yerinə yetiriləcəyi barədə məlumatı onun 
təqdim edildiyi (göndərildiyi) üsulla qaz paylayıcısına təqdim etməlidir (göndərməlidir).  

4. Bu Qanunun 6-2-ci maddəsinin 1-ci hissəsinə uyğun keçirilən müayinə zamanı 
aşkar edilmiş nöqsan və (və ya) pozuntuların tərtib edilmiş müayinə aktında göstərilmiş 
müddətdə, lakin bir aydan çox olmayan müddətdə  aradan qaldırılması üçün istehlakçı 
qaz paylayıcısını və ya ixtisaslaşmış podratçını bunun üçün istifadə olunacaq mal-
materialla təmin etməyə və ya onların, habelə görülmüş işin dəyərini ödəməyə 
borcludur. Texniki xidmət zamanı görülən işlərin siyahısı və onların dəyəri qaz 
paylayıcısı və ya ixtisaslaşmış podratçı tərəfindən təsdiq edilir və qaz paylayıcının  və 
ya ixtisaslaşmış podratçının (olduğu halda) internet saytında yerləşdirilir, həmçinin bu 
Qanunun 6-3-cü maddəsinin 2-ci və 3-cü hissələrində nəzərdə tutulan müqaviləyə 
əlavə edilir, istifadə olunan mal-materialın dəyəri istehlakçı tərəfindən ödənilmək şərtilə 
qaz paylayıcı və ya ixtisaslaşmış podratçı tərəfindən təqdim edildikdə həmin mal-
materialın dəyəri istehlakçı ilə qaz paylayıcısı və ya ixtisaslaşmış podratçı arasında 
razılaşma yolu ilə müəyyən edilir. Texniki xidmət zamanı istifadə olunan, o cümlədən 
qaz paylayıcı və ya ixtisaslaşmış podratçı tərəfindən təqdim edilən  və dəyəri istehlakçı 
tərəfindən ödənilən mal-materialın, habelə görülən işlərin  dəyəri texniki xidmət aktında 
qeyd edilir. Müvаfiq icrа hаkimiyyəti оrqаnının müəyyən etdiyi orqan (qurum) Reyestrə 
daxil edilmiş texniki xidmət aktlarının təhlili əsasında görülmüş işlərin dəyərinin 
“Qiymətləndirmə fəaliyyəti haqqında” Azərbaycan Respublikasının Qanununa əsasən 
müəyyən edilmiş bazar qiymətinə uyğunluğuna mütəmadi nəzarət edir, habelə əvvəlki 
ildə tərtib edilmiş texniki xidmət aktlarına əsasən onların orta qiymətini müəyyən edir 
və rəsmi internet saytında yerləşdirir. Qaz paylayıcısı və ya ixtisaslaşmış podratçılarla 
istehlakçılar arasında münasibətlər, eləcə də texniki  xidmətin göstərilməsinə görə 
xidmət haqqının məbləği onlar arasında bağlanmış müqavilə ilə tənzimlənir. 

5. Qaz paylayıcısı, ixtisaslaşmış podratçı və ya istehlakçının müvafiq ixtisaslı işçi 
heyəti texniki xidmətin həyata keçirilməsindən dərhal sonra onun nəticəsi barədə 
müvafiq icra hakimiyyəti оrqаnının müəyyən etdiyi orqanın (qurumun) təsdiq etdiyi 


